
BESTELAKO XEDAPENAK
GOBERNANTZA PUBLIKO ETA AUTOGOBERNU SAILA

2007
43/2019 EBAZPENA, apirilaren 10ekoa, Jaurlaritzaren Idazkaritzako eta Legebiltzarrarekiko 

Harremanetarako zuzendariarena, zeinaren bidez xedatzen baita Deustuko Unibertsitatearen 
eta Lanbide-Euskal Enplegu Zerbitzuaren artean sinatutako lankidetza-hitzarmena argitaratzea, 
unibertsitateko egresatuak lan-merkatuan sartzeak dituen ezaugarriei buruzko informazio-sis-
tema bat garatzeko eta haiei begirako hezkuntza- eta enplegu-politikak garatzeko dena.

Lanbide-Euskal Enplegu Zerbitzuak hitzarmen hori sinatu duenez gero, eman behar zaion publi-
kotasuna emateko, honako hau

EBAZTEN DUT:

Artikulu bakarra.– Euskal Herriko Agintaritzaren Aldizkarian argitaratzea Deustuko Unibertsitatea-
ren eta Lanbide-Euskal Enplegu Zerbitzuaren artean sinatutako lankidetza-hitzarmenaren testua, 
unibertsitateko egresatuak lan-merkatuan sartzeak dituen ezaugarriei buruzko informazio-sistema 
bat garatzeko eta haiei begirako hezkuntza- eta enplegu-politikak garatzeko dena. Honen erans-
kinean dago jasota testu hori.

Vitoria-Gasteiz, 2019ko apirilaren 10.

Jaurlaritzaren Idazkaritzako eta Legebiltzarrarekiko Harremanetarako zuzendaria,
JUAN ANTONIO ARIETA-ARAUNABEÑA IBARZABAL.

ERANSKINA, JAURLARITZAREN IDAZKARITZAKO ETA LEGEBILTZARRAREKIKO 
HARREMANETARAKO ZUZENDARIAREN APIRILAREN 10EKO 43/2019 EBAZPENARENA

DEUSTUKO UNIBERTSITATEAREN ETA LANBIDE-EUSKAL ENPLEGU ZERBITZUAREN 
ARTEAN SINATUTAKO LANKIDETZA-HITZARMENA, UNIBERTSITATEKO 

EGRESATUAK LAN-MERKATUAN SARTZEAK DITUEN EZAUGARRIEI BURUZKO 
INFORMAZIO-SISTEMA BAT GARATZEKO ETA HAIEI BEGIRAKO HEZKUNTZA- ETA 

ENPLEGU-POLITIKAK GARATZEKO

Bilbao, 2018ko abenduaren 19a.

HONAKO HAUEK ELKARTU DIRA:

Batetik, José María Guibert Ucín S.J., Deustuko Unibertsitatearen izenean eta hura ordezka-
tuz (aurrerantzean, Deustuko Unibertsitatea), errektore gisa (erakundearen helbidea: Unibertsitate 
etorbidea 24 – 48007 Bilbao, eta IFK zk.: R4868004E).

Aurrerantzean, Deustuko Unibertsitatea.

Eta bestetik, Enpleguko eta Gizarte Politiketako sailburu Beatriz Artolazabal Albeniz, Lan-
bide-Euskal Enplegu Zerbitzua erakunde autonomoaren lehendakari gisa, haren izenean eta 
hura ordezkatuz, eta Lanbide-Euskal Enplegu Zerbitzuari buruzko urriaren 13ko 3/2011 Legearen 
9.c) artikuluan xedatutakoaren arabera esleitutako eskumenak baliatuz.

Aurrerantzean, Lanbide.

Alderdi biek behar besteko gaitasun juridikoa aitortzen diote elkarri hitzarmen hau izenpetzeko, 
eta horrenbestez

HAU AZALTZEN DUTE:

Deustuko Unibertsitateak gizartearen zerbitzura egon nahi du gaur egun, ekarpen berariaz uni-
bertsitarioa eginez eta errealitatearen ikuspegi kristautik abiatuta.

Jakintzak eta giza arloaren gaineko interesa dira unibertsitateen xede unibertsalak, eta xede 
orokor horien barruan, Deustuko Unibertsitatea euskal gizartetik bereziki hurbil sentitzen da. 
Gizarte horren zerbitzura egon nahi du, unibertsitate gisa, bai beharrizan kulturaletan laguntzeko, 
baita garapen sozial, tekniko eta ekonomikoan ere, maila guztietan. Pertsona lehen mailan jarrita, 
azken buruan, unibertsitate honek elkarbizitza eredu bat eskaintzeko ahalegina egiten duten gizon 
eta emakumeen komunitate gisa ulertzen du bizitza unibertsitarioa, non errespetuzko elkarrizketak 
lankidetza eta adiskidetasun harremanak bultzatuko dituen.

Goi Hezkuntzako Europar Eremua martxan jartzeak titulazioen taula berraztertu eta curriculum 
akademikoak berriz definitu beharra ekarri du; beraz, Jesusen Lagundiko unibertsitateek eta goi 
mailako ikastetxeek, Lagundiaren nortasuna eta eginkizuna kontuan hartuta, mundu akademikoan 
bete behar dituzten helburuak berraztertuko dituzte.

Deustuko Unibertsitateko arduradunek gizarte-errealitateari buruzko informazio egokia behar 
dute, hain zuzen, unibertsitateak parte hartzen duen eta eragina duen gizarteari buruzkoa, horren 
arabera irakaskuntza antolatzeko, curriculumeko edukiak berritzeko, titulazio-mapak aldatzeko, 
eta, halaber, egresatuei informazio-zerbitzuak eskaintzeko lanari eta lan-merkatuan txertatzeari 
buruz.

Bestalde, Lanbide-Euskal Enplegu Zerbitzua urriaren 13ko 3/2011 Legearen bidez sortu zen, eta 
izaera administratiboa duen erakunde autonomo bat da, Eusko Jaurlaritzako Enplegu eta Gizarte 
Politiketako Sailari atxikia. Nortasun juridiko propioa du, bai eta jarduteko gaitasun osoa ere, bere 
helburuak betetzeko. Besteak beste, funtziotzat du lan-bitartekotza kudeatzea eta enplegu-politika 
aktiboen betearazpena. Horrenbestez, erakunde autonomo horrek lan-merkatuko informazioko poli-
tika aktiboaren edukiak eratzen laguntzen du, estatistika-jardueren bidez, bere zein beste batzuen 
estatistiken bidez, eta administrazio-erregistroen bidez, guzti-guztiak lan-alorrarekin lotutakoak. 
Horretarako, Lanbide-Euskal Enplegu Zerbitzuak Kabinete Tekniko bat du, analisi eta azterketak, 
informazioa, berrikuntza eta horien antzeko eginkizunak garatzeko, Lanbide-Euskal Enplegu Zer-
bitzuaren Estatutuak onartzen dituen maiatzaren 22koa 82/2012 Dekretuaren 11.2.a) artikuluan 
xedatutakoa betez.

Testuinguru hori izanik, Deustuko Unibertsitatea eta Lanbide-Euskal Enplegu Zerbitzua bat datoz 
asmo honetan: hezkuntza-sistematik lan-merkaturako trantsizioa behatzeko tresna bat garatzea. 
Zehazki, biek ala biek interes handia dute informazio espezializatua lortzeko tresnak eta jarduerak 
elkarrekin kudeatzeko eta elikatzeko, eta, horretarako, Deustuko Unibertsitateko egresatuen lane-
ratzeari buruzko estatistika-jarduerak egiteko.

Estatistika-jarduera horiek informazioa lortzeko tresnatzat hartu behar dira, informazio horrek 
lagunduko baitigu hezkuntza-eskaintzaren eta -kudeaketaren alorreko erabakiak hartzen; horrez 
gain, enplegu-politikako jarduketak sustatzera bideratutako tresnatzat ere hartu behar dira.

KLAUSULAK

Lehenengoa.– Lankidetza-hitzarmenaren xedea.

Lankidetza-hitzarmen honen xedea da informazio-sistema bat ezartzea, inkestak oinarri har-
tuta horretarako, Deustuko Unibertsitateko egresatuak lan-munduan txertatzeak eta lan-merkatura 
igarotzeak dituen ezaugarriak identifikatu ahal izateko eta haien kualifikaziorako eta enplegagarri-
tasunerako hezkuntza- zein enplegu-politikak garatu ahal izateko.

Bigarrena.– Garatu beharreko jarduera.

Lankidetza-hitzarmen honen esparruan, honako jarduera hauek garatuko dira:

Lanbide-Euskal Enplegu Zerbitzuak urtero egingo die laneratzeari buruzko inkesta bat Deus-
tuko Unibertsitatean gradu eta graduondoko titulua eskuratu dutenei; lehenbiziko inkesta ikasketak 
2015ean amaitu dituztenei egingo die.

Bi inkesta-modalitate aurreikusten dira, bata oinarrizkoa eta bestea zabalagoa; inkestak bi 
urtean behin txandatuko dira, eta oinarrizko inkesta izango da lehenbizikoa. Oinarrizko inkestan 
galderak, funtsean, honako alderdi hauei buruzkoak dira: lan-merkaturatzearen nondik norakoak, 
karrera amaitu osteko jarduera den aldetik; inkesta betetzeko uneko lan-egoera; eta titulua lortuz 
geroztik egindako prestakuntza. Inkesta zabalean, adierazi berri diren alderdiei buruzko galderez 
gain, honako hauei buruzkoak egingo zaizkie: unibertsitatearen balorazioa; unibertsitatean esku-
ratutako konpetentzien balorazioa, eta konpetentzia horien baliagarritasuna lanposturako.

– Irismena:

Errolda-izaerako eragiketa bat da. Promozio bakoitzeko ikasleen kopuruaren araberakoa izango 
da erroldaren bolumena. Promozio bakoitzak inkesta bat egingo du, eta titulua lortu eta hiru urte-
ren buruan beteko dute inkesta pertsona horiek.

Egresatuaren lan-jarduerarekin zerikusia duen galdera-multzo batean datza inkesta. Lanbi-
dek zehaztuko du zer erantzun-maila behar den lortutako emaitzak esanguratsuak izan daitezen. 
Inkesta osatutzat emango da uneko lan-egoera gaitzat duen galderari erantzunez gero, gainerako 
galderei erantzun ala ez erantzun. Eta era berean, galdera horri erantzuten ez bazaio, nahiz eta 
gainerako guztiei erantzun, inkesta ez da osatutzat hartuko.

– Faseak eta epeak:

1.– Datuen entrega. Lanbidek, urtearen lehenbiziko hiruhilekoan, aztertu beharreko promozioko 
egresatuen datuak eskatuko dizkio Deustuko Unibertsitateak horretarako eskumena ematen dion 
pertsonari. Zehazki, datu hauek:

Promozioa: ikasketak amaitutako urtea.

Izen-abizenak.

NAN, letra eta guzti.

Jaiotza-data.

Sexua.

Inkestatutako pertsonaren identifikazio-zenbakia.

Familiaren egoitzaren posta-kodea.

Lortutako titulua (euskaraz).

Lortutako titulua (gaztelaniaz).

Titulazio mota (gradua, gradu bikoitza).

Titulazioaren kodea.

Titulazioaren ezagutza-arloa.

Prestakuntza duala (bai/ez).

Ikasketak egiten hasitako urtea.

Ikasketak amaitutako urtea.

Lortutako batez besteko nota.

Ikasketak zer hizkuntzatan egin dituen.

Ikasketak zer fakultatetan egin dituen.

Harremanetarako telefonoa: eskukoa.

Harremanetarako telefonoa: finkoa.

Helbide elektronikoa.

Deustuko Unibertsitateak, oro har, hilabeteko epea izango du eskaera horri erantzuteko.

Datu egokiak, beharrezkoak eta ezinbestekoaren neurrira mugatutakoak soilik eskatutako dira, 
Datuak Babesteko Erregelamendu Orokorraren 5. artikuluan xedatutakoa betez; horrenbestez, 
hezkuntza-erreformaren ondorioz edo hezkuntza-eskaintza zabaltzearen ondorioz beste aldagai 
batzuk beharrezkotzat joz gero, eskatu egingo dira, Deustuko Unibertsitatearekin hitzartu ondoren.

Deustuko Unibertsitateak konpromisoa hartzen du ikasketak amaitutakoan ikasleek egunera-
tuta dituzten datuak helarazteko Lanbideri; nolanahi ere, ikasleek datuak zuzentzeko eskubidea 
baliatuz gero, zuzendu osteko datuak helaraziko ditu.

2.– Inkesta egitea. Lanbidek egingo die inkesta egresatuei. Inkesta, ahal dela, urteko laugarren 
hiruhilekoan egingo da.

3.– Emaitzen ustiapena. Lanbidek emaitzak ustiatuko ditu eta txostenak prestatuko ditu inkestak 
egin osteko urtearen lehenbiziko hiru hiruhilekoetan, erakundeak berak erabakitako formatuetan. 
Zehazki, honako hauek izango ditu entregagai:

– Hedatzeko txosten orokorra (gaztelaniaz eta euskaraz).

– Txosten espezifikoa, ezagutza-arloa kontuan hartua.

– Txosten espezifikoa, titulazioa kontuan hartuta.

– Bi aldeek adostutako txosten egingarri guztiak.

4.– Emaitzen entrega. Lanbidek entregagai guztiak igorriko dizkio, euskarri automatizatuan, 
Deustuko Unibertsitateak propio horretarako eskumena ematen dion pertsonari, inkestak egin 
osteko urtearen laugarren hiruhilekoan, non eta entrega atzeratzen ez den ezinbesteko kasua 
dela eta.

Lanbidek, bestalde, Deustuko Unibertsitateak aldez aurretik helarazitako datuak bueltatuko diz-
kio (datu pertsonalak eta ikaslearekin harremanetan jartzeko datuak), bai eta inkestetan jasotako 
erantzun jakin batzuk ere, bi aldeen artean aurretik adostutakoak, zehazki.

Deustuko Unibertsitateak informazio horrezaz gain informazio gehiago behar badu, Lanbide-Eus-
kal Enplegu Zerbitzuari eskatuko dio, Deustuko Unibertsitateak propio horretarako eskumena 
ematen dion pertsonaren bidez. Lanbidek, gero, eskaera baloratu eta eskatutako informazioa 15 
laneguneko epean igorriko dio euskarri elektronikoan, eskaera egin dion pertsonari.

5.– Hedapena. Ezinbestekoa da egindako lanari merezi duen balioa ematea eta azterketaren 
emaitzak gizarteari helaraztea. Horretarako, hona hemen jarduerak:

– Deustuko Unibertsitateak konpromisoa hartu du, Lanbide-Euskal Enplegu Zerbitzuak hala 
eskatuta, prentsaurreko bat egiteko elkarrekin, eta, hala, datu nagusiak plazaratzeko.

– Bi aldeek konpromisoa hartu dute datuak jaso eta hilabeteren buruan ez argitaratzeko datuok, 
aurreko lerrokadan adierazitako kasuan izan ezik.

– Emaitzak argitara eman aurretik, lehen adierazitako hilabeteko epea amaitu aurretik edo 
elkarrekin prentsaurrekoa egin aurretik, Lanbide-Euskal Enplegu Zerbitzuak azterketaren datu-
rik garrantzitsuenak Deustuko Unibertsitateko Gizarte Kontseiluari aurkeztuko dizkio, hark hala 
eskatuta.

– Txostenak jaso eta hilabeteko epea igarotakoan edo elkarrekin prentsaurrekoa egin ondoren, 
inkestan parte hartu duten bi aldeek emaitzak plazaratu ahal izango dituzte, horretarako egokien 
jotako bitartekoen bidez.

Hirugarrena.– Araubide ekonomikoa.

Hitzarmen honek ez dakarkie betebehar ekonomikorik aldeei.

Laugarrena.– Egindako lanen titulartasuna.

Lanbide-Euskal Enplegu Zerbitzuak egindako txostenak, lankidetza-hitzarmen honetako biga-
rren klausulan adierazitakoak, Lanbideren jabetzakoak dira. Nolanahi ere, bi aldeetako edozeinek 
azterketaren emaitzak argitaratu ondoren, Deustuko Unibertsitateak txosten horiek ikerketak egi-
teko erabili ahal izango ditu, betiere txosten horien aipamena egiten duen bakoitzean iturria eta 
jabetza norena den aipatuta.

Inkestak egitetik lortutako datuei dagokienez, Lanbide-Euskal Enplegu Zerbitzuarena da, hala-
ber, haien jabetza. Deustuko Unibertsitateak ere erabili ahal izango du informazio hori ikerketak 
egiteko, betiere datu horien aipamena egiten duen bakoitzean iturria eta jabetza norena den 
aipatuta.

Deustuko Unibertsitateak, bestalde, aukera emango dio Lanbide-Euskal Enplegu Zerbitzuari 
lankidetza-hitzarmen honen esparruan egindako ikerketa-azterketen ondorioz egiten dituen txos-
ten, ikerketa eta dokumentu-funtsak eskura edukitzeko, behin haiek guztiak argitaratu ondoren.

Bosgarrena.– Izaera pertsonaleko datuen tratamendua.

1.– Hona hemen izaera pertsonaleko datuak babesteko aplikatuko den araubidea: Europako 
Parlamentuak eta Kontseiluak 2016ko apirilaren 27an onartutako 2016/679 Erregelamendua (EB), 
datu pertsonalen tratamenduari dagokionez pertsona fisikoen babesari eta datu horien zirkulazio 
askeari buruzko arauak ezartzen dituena eta 95/46/EE Zuzentaraua (Datuak Babesteko Erregela-
mendu Orokorra) indargabetzen duena, bai eta hura garatzeko onartzen den araudia ere.

2.– Deustuko Unibertsitatea da «Ikasleak-Lan behatokia» gaitzat duen ororen tratamendu-jar-
dueraren arduradun, eta unibertsitateak eskaintzen dituen jarduera eta zerbitzuekin zerikusia 
duten edukiak zein datu pertsonalak hartzen ditu barnean. Deustuko Unibertsitateak Tratamendu 
Jardueren Erregistroan jasoko ditu Lanbideri egindako datu-lagatzeak.

Lanbide-Euskal Enplegu Zerbitzua da, bestalde, «Lanbideren Inkestak» gaitzat duen ororen 
tratamendu-jardueraren arduradun, honako hau xede izanik: 1) Unibertsitateko kolektiboaren 
aktibazioari eta laneratzeari buruzko ikerketa soziologikoak eta estatistikak egitea. 2) Lanbi-
deko zenbait organok enplegua sustatzeko ekintzak eta prospekzio-jarduerak egitea, erakunde 
autonomo honi esleitutako eskumenak baliatuz. Fitxategi horretan, inkestatutako pertsonek 
galdetegietan emandako erantzunak jasoko ditu Lanbidek. Datuak Babesteko Erregelamendu 
Orokorraren 30. artikuluak xedatutakoa betez, Lanbidek tratamendu-jardueren erregistroan bil-
duko ditu jarduera horri buruzko datuak.

Deustuko Unibertsitateak «Ikasleak-Lan behatokia» alorreko tratamendu-jardueraren eduki 
jakin batzuk (datu pertsonal jakin batzuk) lagako dizkio Lanbideri, eta datu horiei esker jarriko da 
harremanetan Lanbide pertsona horiekin, inkesta egiteko.

Lanbidek, halaber, «Lanbideren Inkestak» alorreko tratamendu-jardueraren eduki jakin batzuk 
(Deustuko Unibertsitateak hasieran lagatako datu pertsonalak eta inkestako hainbat galderen 
erantzunak, bi aldeek aurretiaz adostutakoak) lagako dizkio Deustuko Unibertsitateari, eta eduki 
horien bidez, Deustuko Unibertsitateak zenbait adierazle lortuko ditu bere helburuetarako, eta 
bere interesen arabera erabili ahalko ditu.

Horrez gain, dokumentu-sorrerarekin eta dokumentu horien hedapen bateratu eta partekatuare-
kin zerikusia duten alderdiak ere jaso nahi ditu lankidetza-hitzarmen honek. Horretarako, printzipio 
hauek hartu dira oinarri: lortutako emaitzak murrizketarik gabe partekatu eta hedapen-estrategia 
koordinatuen bidez hedatu.

Datu-lagapen horiek datu-euskarrien sarrera eta irteera egiteko baimenaren bidez antolatuko 
dira, eta baimen hori datu-truke bakoitzeko sinatu beharko dute parte hartzen duten bi aldeek (lan-
kidetza-hitzarmen honetako I. eranskinean dago jasota dokumentua).

3.– Bi aldeek honako konpromiso hauek hartzen dituzte bere gain, izaera pertsonaleko datuak 
babestearen alorrean indarrean dagoen araudiaren arabera:

a) Datu pertsonalak tratatzean, kasuan kasu adierazitako argibideen arabera tratatuko dituzte 
datuak; argibide horiek nork bere erakundean ezarri beharreko xedeei, erabilerei eta neurri tekniko 
zein antolakuntza-neurriei buruzkoak izango dira.

b) Datuak ez dira ezein kasutan aplikatuko edo erabiliko lankidetza-hitzarmen honetan adierazi 
ez den beste inolako helburutarako.

c) Ez zaizkie ezein egoeretan jakinaraziko datu pertsonalak beste pertsona batzuei, non eta 
dagokion tratamenduaren arduradunak berariaz adierazten ez duen hala egiteko.

d) Ez da inola ere izaera pertsonaleko daturik erregistratuko, baldin eta hautemandako arris-
kuaren araberako segurtasun-baldintza tekniko egokiak betetzen ez baditu tratamendu-jarduerak, 
eta ez baditu datuak eskuratu, aldatu, galdu edo baimenik gabe hedatzearen aurka babesteko 
beharrezko baldintzak betetzen.

e) Aurretiaz baimenik eduki gabe datu pertsonalak beste xede batekin erabiltzen badira edo 
lankidetza-hitzarmenean adostu eta jasotakoa bete gabe komunikatu edo erabiltzen badira, tra-
tamenduaren erantzuletzat ere hartuko dira hori egiten dutenak, eta pertsonalki erantzungo dute 
egin dituzten arau-hausteen gainean.

f) Bi aldeek konpromisoa hartzen dute Datuak Babesteko Erregelamendu Orokorrean xedatuta-
koak betetzeko, eta, bereziki, honako arau hauek betetzeko:

I.– 6. artikulua. Tratamenduaren zilegitasuna: tratamendua ezinbestez egongo da Datuak 
Babesteko Erregelamendu Orokorrean xedatutako oinarri juridikoren baten bidez legitimatuta.

II.– 13. artikulua. Informatzeko eskubidea: datuak lortzen diren unean, bi aldeek Datuak Babes-
teko Erregelamendu Orokorraren 13. artikuluan adierazitako informazio guztia eskuratuko diete 
egresatuei.

g) Inkesta egitean ikasleren batek adierazten badu Deustuko Unibertsitateak Lanbideri lagatako 
datuen tratamenduaren aurkako eskubidea baliatu nahi duela, Lanbidek amaitutzat emango du 
datuen tratamendua.

4.– Bi aldeek ziurtatuko dute izaera pertsonaleko datuei aplikatuko zaizkien segurtasun-neurri 
teknikoak eta antolakuntzakoak egokiak direla hautemandako arriskurako (lankidetza-hitzarmen 
honetako II. eranskinean adierazita daude neurriak).

5.– Bi aldeek eskatu ahal izango dituzte datuen babesaren alorreko xedapenak betetzen dire-
lako ebidentziak.

Seigarrena.– Jarraipen-batzordea.

Hitzarmen hau behar bezala betearazten dela koordinatzeko eta bermatzeko, Jarraipen Batzorde 
Misto bat eratuko da, eta lau kide izango ditu: bi kide Lanbide-Euskal Enplegu Zerbitzuaren ordez-
kari izango dira, eta beste bi Deustuko Unibertsitatearen ordezkari.

Batzordearen mahaiburutza urtean behin aldatuko da, eta Lanbide-Euskal Enplegu Zerbitzuak 
izango du lehenbiziko urtean.

Batzordea aldeetako edozeinek eskatzen duenean elkartuko da, eta gutxienez urtean behin, 
egindako lankidetzaren emaitzak eta gertaerak edo intzidentziak aztertzeko.

Zazpigarrena.– Lankidetza-hitzarmena suntsiaraztea.

Hauek izango dira hitzarmen honi amaiera emateko arrazoiak:

a) Aldeen arteko adostasuna.

b) Lankidetza-hitzarmenaren indarraldia amaitzea, eta hura luzatzeko erabakirik ez hartzea.

c) Hitzarmenaren sinatzaileetakoren batek ez betetzea bere gain hartutako betebeharrak.

– Horrelako kasuetan, edozein aldek jakinarazi ahal izango dio ez-betetzea egin duen aldeari 
errekerimendu bat, epe jakin batean bete ditzan bete gabetzat jotako betebehar edo konpromi-
soak. – Errekerimendu edo eskaera hori lankidetza-hitzarmena gauzatzeko jarraipen, zaintza eta 
kontrolerako mekanismoaren arduradunari eta gainerako alderdi sinatzaileei komunikatuko zaie.

– Errekerimendu edo eskaeran adierazitako epea igarotakoan, ez-betetzeak jarraitzen badu, 
hura bidali zuen aldeak sinatzaileei jakinaraziko die lankidetza-hitzarmena suntsiarazteko arrazoi 
bat dagoela, eta, beraz, suntsitutzat joko da hitzarmena.

d) Indarreko legerian ezarritako gainerako arrazoiak.

Suntsiarazpena edo hutsalketa gertatuz gero, aldeek kontratua suntsiarazi aurretik beste aldea-
ren eta hirugarrenen aurrean beren gain hartutako betebeharrak bete beharko dituzte.

Zortzigarrena.– Lankidetza-hitzarmenaren iraupena.

Hitzarmen honek 4 urteko indarraldia izango du, sinatzen den egunetik hasita.

Indarraldia amaitu aurreko edozein unetan, aldeek aho batez adostu ahalko dute hura urtebetez 
luzatzea -gehienez beste lau urtez- edo hura azkentzea.

Azaldutako guztiarekin ados daudela adierazteko, aldeek lankidetza-hitzarmen honen lau ale 
sinatu dituzte, goiburuan adierazitako tokian eta egunean.

Lanbide-Euskal Enplegu Zerbitzuko lehendakaria,
BEATRIZ ARTOLAZABAL ALBENIZ.

Deustuko Unibertsitateko errektorea,
JOSÉ MARÍA GUIBERT UCIN S.J.

HITZARMENAREN I. ERANSKINA

EUSKARRIEN SARRERA/IRTEERARAKO BAIMENA, DEUSTUKO UNIBERTSITATEAK 
ETA LANBIDE-EUSKAL ENPLEGU ZERBITZUAK ELKARRI LAGATAKO DATU 

PERTSONALAK DITUZTENAK

DEUSTUKO UNIBERTSITATEAK EUSKARRIAK IGORRI ZEIN JASOTZEKO BAIMENARI 
BURUZKO DATUAK

Deustuko Unibertsitateak baimendu duen pertsona:
Kargua: Deusto Alumniko zuzendaria.
Lanbidek baimendu duen pertsona:
Kargua: Kabinete Teknikoaren Teknikaria.
 
– Tratamendu-jarduerari buruzko datuak:

Izena: Ikasketa-espedienteak.
Arduraduna: Deustuko Unibertsitatea.
Erabilerak eta xedeak: Laneratzearen eta Unibertsitateko ikasle egrasatuen emplegagarritasu-

naren analisia.
Segurtasun-maila: ertaina.
 
– Lagapenari buruzko datuak:

Erakunde lagapen-hartzailea: Lanbide-Euskal Enplegu Zerbitzua.
Xedea: Ikasketak Deustuko Unibertsitatean amaitu dituzten ikasleen datu-basea jasotzea, 

xede izanik: 1) Unibertsitateko kolektiboaren aktibazioari eta laneratzeari buruzko ikerketa sozio-
logikoak eta estatistikak egitea. 2) Lanbideko zenbait organok enplegua sustatzeko ekintzak eta 
prospekzio-jarduerak egitea, erakunde autonomo honi esleitutako eskumenak baliatuz.

Euskarri-mota: elektronikoa (e-maila).
Datu motak: pertsonalak eta akademikoak.
Igortzeko modua: Posta elektronikoa, Deustuko Unibertsitateak propio horretarako baimendu-

tako pertsonak.
Hartzailea: Lanbidek baimendu duen pertsona.
Entrega-eguna: 2018ko abenduaren 27a.
 
DEUSTO ALUMNIKO ZUZENDARIA.

GABINETE TEKNIKOKO ARDURADUNA.

LANBIDE-EUSKAL ENPLEGU ZERBITZUAK EUSKARRIAK IGORRI ZEIN JASOTZEKO 
BAIMENARI BURUZKO DATUAK

Lanbidek baimendu duen pertsona:
Kargua: Kabinete Teknikoaren Zerbitzuaren arduraduna.
Deustuko Unibertsitateak baimendu duen pertsona:
Kargua: Enplegua eta Orientazioa teknikaria.

– Tratamendu-jarduerari buruzko datuak:

Izena: Lanbideren inkestak.
Arduraduna: Lanbide-Euskal Enplegu Zerbitzua.
Egitekoaren arduraduna: Kabinete Teknikoaren Zerbitzuko arduraduna.
Erabilerak eta xedeak: 1) Unibertsitateko kolektiboaren aktibazioari eta laneratzeari buruzko 

ikerketa soziologikoak eta estatistikak egitea. 2) Lanbideko zenbait organok enplegua susta-
tzeko ekintzak eta prospekzio-jarduerak egitea, erakunde autonomo honi esleitutako eskumenak 
baliatuz.

Segurtasun-maila: Oinarrizkoa.
 
– Lagapenari buruzko datuak:

Erakunde lagapen-hartzailea: Deustuko Unibertsitatea.
Xedea: Unibertsitatearen berezko xedeak.
Datu motak: txostenak eta datu estatistikoak.
Igortzeko modua: posta elektronikoa, Lanbidek propio horretarako baimendutako pertsonak.
Hartzailea: Deustuko Unibertsitateak baimendu duen pertsona.
Entrega-eguna: 2019ko 4. hiruhilekoa.
 
DEUSTO ALUMNIKO ZUZENDARIA.

GABINETE TEKNIKOKO ARDURADUNA.

HITZARMENAREN II. ERANSKINA

EZARRIKO DIREN SEGURTASUN-NEURRIAK

Segurtasun-maila: oinarrizkoa.

Segurtasun-arautegia sortu eta ezarriko da agiri baten bidez, izaera pertsonaleko datu auto-
matizatuak eta informazio-sistemak atzitzeko modua duten langile guztiek nahitaez bete dezaten. 
Agiri horrek, gutxienez, honako argibide hauek bilduko ditu bere baitan:

Segurtasun-agiria:

– Aplikazio-eremua.
– Segurtasun-neurriak, -arauak, -prozedurak, -jarraibideak eta -estandarrak.
– Langileen funtzioak eta betebeharrak.
– Fitxategien eta informazio-sistemen egitura eta deskripzioa.
– Intzidentziei buruzko jakinarazpen-, kudeaketa- eta erantzun-prozedura.
– Datuei buruzko babes- eta berreskurapen-kopiak egiteko prozedurak.
 
Langileak:

– Funtzioak eta betebeharrak argi eta garbi zehaztu eta dokumentatuta.
– Langileei jakinaraziko zaie zer arauk eragiten dieten eta zer ondorio dituen arau horiek ez 

betetzeak.
 
Intzidentziak:

– Intzidentzia nolakoa izan den eta noiz gertatu den erregistratuko da.
– Jakinarazpena nork egin duen, jakinarazpena nori egin zaion, eta intzidentziaren ondorioak.
 
Identifikazioa eta autentifikazioa:

– Erabiltzaileen eta sarbide baimenduen zerrenda eguneratua.
– Identifikazio- eta autentifikazio-prozedurak.
– Sarbide-irizpideak.
– Pasahitzak emateko eta kudeatzeko prozedurak, eta pasahitzak aldatzeko maiztasuna.
– Inork ez ulertzeko moduan jasoko dira aktibo dauden pasahitzak.
 
Sarbide-kontrola:

– Erabiltzaile bakoitza bere eginkizunak garatzeko beharrezko datu eta baliabideetan bakarrik 
sartuko da.

– Erabiltzaile batek baimenduta dituenez bestelako daturik edo baliabiderik erabiltzeko modurik 
ez izateko mekanismoak.

– Baimenduta dauden langileek soilik emango dituzte sartzeko baimenak.
 
Euskarrien kudeaketa:

– Biltzen duten informazio-mota identifikatuko da.
– Inbentarioa.
– Datuak biltegiratzea eta sarbidea murriztuko da.
– Fitxategiaren arduradunak baimendutako euskarri-irteera.

Babes-kopiak:

– Babes- eta berreskurapen-kopiak egiteko prozedurak ondo definituta dauden eta aplikatzen 
diren ziurtatuko da.

– Datuak galdu edo suntsitu aurre-aurreko unean zeuden bezala berreskuratuko direla berma-
tuko da.

– Babes-kopia, gutxienez astean behin.
 


